
ᒫᓐᓇᓵᖑᔪᒥᑦ ᐱᓕᕆᐊᖑᐃᓐᓇᖅᑐᑦ ᐊᒻᒪᓗ ᐸᕐᓇᐅᑕᐅᓯᒪᔪᑦ
ᐊᒥᓱᙳᕆᐊᕐᓂᐊᕐᓂᖏᓐᓄᑦ ᐱᕝᕕᐅᖃᑦᑕᖅᑐᓂᒃ
ᐱᕙᓪᓕᐊᓃᑦ ᓂᕆᐅᒋᔭᐅᔪᑦ ᐊᒥᓱᙳᕆᐊᕐᓂᐊᕐᓂᖏᓐᓄᑦ
ᐅᒥᐊᕐᔪᐊᑦ ᐃᖏᕐᕋᔭᒃᑐᑦ ᑲᓇᑕᐅᑉ ᑲᓇᖕᓇᒥᑦ
ᐅᑭᐅᖅᑕᖅᑐᒥᑦ ᑕᕆᐅᖏᓐᓂᑦ. ᑭᓯᐊᓂ, ᓈᒻᒪᒃᑐᓂᒃ
ᑐᑭᓯᐅᒪᔾᔪᑎᓂᑦ ᐱᑕᖃᕋᔪᙱᑦᑐᖅ ᖃᐅᔨᓴᑦᑎᐊᕐᓂᐊᕐᓗᒋᑦ
ᐱᕈᖅᐸᓪᓕᐊᓂᖃᖃᑎᒌᒃᑐᓂᑦ ᐊᒃᑐᖅᓯᓂᐅᔪᑦ
ᑕᕆᐅᕐᒥᐅᑕᐃᑦ ᓂᕐᔪᑎᓄᑦ ᐊᒥᓱᙳᕆᐊᕐᓂᖏᓐᓄᑦ
ᐅᒥᐊᕐᔪᐊᓕᕆᓃᑦ ᐱᔪᓂᑦ. ᑐᕌᖓᔪᑉᑕ ᑐᕌᒐᕆᔭᖓ
ᐱᓕᕆᖃᑎᒋᓗᒋᑦ ᐱᓕᕆᐊᓕᖕᓂᑦ ᐱᓕᕆᖃᑎᒋᔭᐅᔪᑦ ᐊᒻᒪᓗ
ᐅᑭᐅᖅᑕᖅᑐᒥᑦ ᓄᓇᓖᑦ ᖃᐅᔨᓂᐊᕐᓗᒋᑦ ᓇᒧᙵᐅᓯᒪᓂᖏᑦ
ᐊᒻᒪᓗ ᐊᒥᓲᑎᒋᓂᖏᓐᓄᑦ ᖃᓄᐃᓕᐅᕐᓂᐅᔪᑦ
ᑕᕆᐅᕐᒥᐅᑕᐃᑦ ᑎᖕᒥᐊᓄᑦ, ᖃᐅᔨᓗᒋᑦ ᑕᕆᐅᕐᒥᑦ
ᐃᓂᒋᖃᑦᑕᖅᑕᖏᑦ ᐊᒻᒪᓗ ᐃᑲᔪᕐᓗᑕ ᐱᕙᓪᓕᐊᓂᕐᒥᒃ
ᒥᐊᓂᖅᓯᓂᕐᒧᑦ ᐃᓂᐅᔪᓂᑦ. 

ᖃᐅᔨᓴᐃᓂᕐᒧᑦ ᐱᓕᕆᐊᖑᔪᑦ 2025−ᒥᑦ ᑲᔪᓯᓚᐅᖅᑐᑦ
ᐊᒃᐸᑑᕐᔪᐊᕐᒥᑦ ᑲᓇᑕᒥᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ
ᐊᓯᔾᔨᖅᐸᓪᓕᐊᔪᓕᕆᔨᒃᑯᖏᑦ (ECCC) ᖃᐅᔨᓴᖃᑦᑕᖅᖢᑎᒃ
ᐊᖅᐸᓂᑦ ᑕᐃᒪᙵᓂᑦ 1981−ᒥᑦ. ᖃᐅᔨᓴᐃᓂᖅ
ᐱᐊᓂᒃᓯᒪᓕᖅᖢᓂ ᑮᑉ ᒍᕋᒻ ᒧᐊᕐ−ᒥᑦ ᖁᑦᑎᒃᑐᒥᑦ
ᐅᑭᐅᖅᑕᖅᑐᒥᑦ ᐸᕐᓇᐅᑕᐅᓚᐅᕐᓂᖓᑐᑦ, ᐊᓯᐊᓂᑦ
ᑕᐅᑐᒐᖃᓕᖅᑐᒍᑦ ᐊᑦᑎᖕᓂᖅᓴᒥᑦ ᐅᑭᐅᖅᑕᖅᑐᒥᑦ
ᖃᐅᔨᓴᕆᐊᒃᑲᓐᓂᕐᓂᐊᕐᓗᑕ ᑎᒡᔅ ᕿᑭᖅᑕᒥᑦ,
ᐅᐊᖕᓇᖅᐸᓯᖓᓂᑦ ᑯᐸᐃᒃᒥᑦ. ᐊᑯᓂᒧᑦ ᓈᓴᐅᑎᓂᒃ/
ᑎᑎᖅᖃᓂᑦ ᑲᑎᓯᒪᔪᑦ, ᐃᓚᖃᖅᖢᑎᒃ ᓄᑖᓂᒃ ᖃᐅᔨᓴᐃᓂᕐᒧᑦ
ᐊᑐᖅᑕᐅᔪᓂᒃ ᐊᒻᒪᓗ ᐆᒪᔪᓕᕆᓂᕐᒧᑦ ᐊᑐᖅᑕᐅᔪᒃᑯᑦ,
ᐅᕙᑉᑎᖕᓂᑦ ᓴᖅᕿᑎᑦᑎᔪᖕᓇᖅᑐᑦ ᐆᒪᓂᖃᖃᑎᒌᒃᑐᓄᑦ
ᑭᒡᓕᐅᔪᒥᒃ ᖃᐅᔨᓴᕐᓂᐊᕐᓗᒋᑦ ᐊᒃᑐᖅᓯᓂᐅᔪᖕᓇᖅᑐᑦ
ᐸᕐᓇᐅᑕᐅᓯᒪᔪᑦ ᐅᒥᐊᕐᔪᐊᑦ ᐱᓕᕆᓂᖏᓐᓂᑦ ᐊᒻᒪᓗ
ᓂᕆᐅᒋᔭᐅᔪᑦ ᐊᓯᐊᙳᕐᓂᐊᖅᑐᓂᑦ ᓯᓚᒥᑦ ᑕᕆᐅᕐᒥᐅᑕᐃᑦ
ᑎᖕᒥᐊᓄᑦ.

ᐱᓕᕆᐊᕐᒥᑦ  ᐱᔾᔪᑎᓕᒃ

ᒥᐊᓂᖅᓯᓂᐅᔪᖅ ᐃᒪᕐᒥᐅᑕᓂᒃ ᑲᓇᑕᒥᑦ ᓯᕗᓪᓕᖅᐸᐅᑎᔭᐅᔪᒪᔪᖅ. ᐅᑭᐅᖅᑕᖅᑐᒥᑦ, ᒐᕙᒪᒃᑯᓐᓂᑦ
ᐊᕕᒃᑐᖅᓯᒪᔪᑦ ᐊᒻᒪᓗ ᓄᓇᓖᑦ ᐱᓕᕆᖃᑎᒌᒃᑐᑦ ᖃᐅᔨᓂᐊᕐᓗᒋᑦ ᐅᓂᔪᑦ ᒥᐊᓂᕆᔭᐅᔭᕆᐊᖃᖅᑐᑦ.
ᐊᑐᖅᑕᐅᓂᖓ ᐃᓂᖃᕐᓂᖓ ᑕᕆᐅᑉ ᓂᕐᔪᑎᓄᑦ ᐃᓚᒋᔭᐅᔪᖅ ᐃᓱᒪᒋᔭᐅᑉᓗᓂ ᐃᒪᕐᒥᐅᑕᓂᒃ
ᒥᐊᓂᖅᓯᓂᖃᕐᕕᓕᐅᕐᓂᐊᕐᓗᓂ.

ᐱᓕᕆᔨᕗᑦ ᐃᑲᔪᐃᓂᖃᖅᑐᑦ ᑕᕆᐅᕐᒥᐅᑕᓂᒃ ᑎᖕᒥᐊᓂᒃ ᐃᓂᐅᔪᒥᒃ ᖃᐅᔨᓴᐃᓂᕐᒧᑦ ᐊᑑᑎᖃᕐᓂᐊᖅᖢᓂ
ᖃᓄᐃᖓᓂᐊᕐᓂᖓᓄᑦ ‘ᓴᓪᓕᕐᒥᑦ ᐃᓂᐅᔪᖅ ᐱᔭᐅᔪᒪᓂᖓ’-ᓂᕐᒥᒃ. ᐅᓇ ᓄᓇᖓ ᑕᒪᐃᓐᓂᑦ ᑕᑕᓯᒪᔪᖅ
ᖃᓂᒋᔭᖓᓂ ᓯᒡᔭᐃᑦ ᐃᒪᕐᓂ ᓴᓪᓕᓂ ᐊᒻᒪᓗ ᐊᑉᐸᖅᑑᕐᔪᐊᒥ ᑭᕙᓪᓕᕐᒥ ᓄᓇᕗᖅ ᐊᒻᒪᓗ
ᐃᓱᒪᒋᔭᐅᑦᑎᐊᕆᐊᖃᖅᑐᑦ ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕ ᑕᕆᐅᕐᒥ ᓴᐳᓐᓂᓂᖏᑦ
ᐱᓕᕆᑎᑦᑎᔾᔪᑕᐅᔪᖅ. ᐃᓂᐅᔪᖅ 93000 ᑭᓛᒥᑕ2- ᖑᔪᖅ ᑕᓯᐅᔭᕐᔪᐊᕐᒥᑦ ᐊᒥᓱᑲᓪᓚᐅᔪᓄᑦ ᑕᕆᐅᕐᒥᐅᑕᓂᒃ
ᐆᒪᓂᖃᖃᑎᒌᒃᑐᖃᖅᖢᓂ, ᐊᒻᒪᓗ 1.6%- ᓗᐊᖑᔪᖅ ᑲᓇᑕᐅᑉ ᑕᕆᐅᖓᓂᑦ.

ᓴᓪᓕᖅ ᐊᖏᓛᖑᔪᖅ ᕿᑭᖅᑕᖅ ᑕᓯᐅᔭᕐᔪᐊᕐᒥᑦ, ᖃᓂᑕᖓᓂᑦ ᐊᐅᓚᓃᑦ ᑕᓯᐅᔭᕐᔪᐊᕐᒥᑦ ᐊᒻᒪᓗ Foxe Basin
ᐃᒪᖏᓐᓂᑦ; ᑕᐃᒪᓐᓇᒧᑦ ᑕᕆᐅᕐᒥᐅᑕᐃᑦ ᐱᐊᓛᓕᐅᕐᕕᒋᑦᑎᐊᖅᖢᓂᐅᒃ. ᐃᓂᐅᔪᖅ ᐱᒻᒪᕆᐅᔪᖅ
ᐃᒪᕐᒥᐅᑕᓄᑦ ᐆᒪᔪᓄᑦ ᐃᓚᐅᑉᓗᑎᒃ ᑑᒑᓖᑦ, ᕿᓇᓗᒐᐃᑦ, ᐊᒻᒪᓗ ᐊᕐᕖᑦ. ᐊᐃᕖᑦ ᖃᑭᖅᓯᒪᕝᕕᖏᓐᓂᒃ
ᐱᑕᖃᐅᖅᖢᓂᓗ, ᓇᓄᐃᑦ ᓯᑎᖏᓐᓂᑦ, ᐊᒻᒪᓗ ᓂᕆᕝᕕᐅᖃᑦᑕᖅᑐᓂᑦ ᑕᕆᐅᕐᒥᐅᑕᓄᑦ ᑎᖕᒥᐊᓄᑦ. ᑖᒻᓇ
ᓄᑖᖅ ᒥᐊᓂᖅᓯᓂᖃᕐᕕᙳᖅᑎᑕᐅᔪᒪᔪᖅ ᐊᕙᓗᓯᒪᔪᖅ ᒪᕐᕉᖕᓂᒃ ᑲᓇᑕᒥᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ
ᐊᓯᔾᔨᖅᐸᓪᓕᐊᔪᓕᕆᔨᒃᑯᑦ (ECCC) ᑎᑭᖃᑦᑕᖅᑐᑦ ᑎᖕᒥᐊᖃᕐᕕᖏᓐᓂᑦ: ᐃᒃᑲᑦᑐᐊᖅ (ᕼᐃᐅᕆ ᒋᐱᓐᔅ)
ᑎᑭᑦᑕᖅᑐᑦ ᑎᖕᒥᐊᖃᕐᕕᒃ, ᖃᖅᓴᐅᖅᑑᖅ (ᐊᒻᒪᓗ ᑲᓇᖕᓇᖓᓂᑦ ᐃᒪᖅ) ᑎᑭᑦᑕᖅᑐᑦ ᑎᖕᒥᐊᖃᕐᕕᒃ.

ᐃᑲᔪᐃᓂᖅ  ᐃᒪᕐᒥᑦ  ᒥᐊᓂᕆᔭᐅᔪᑦ
ᐃᓂᐅᔪᓄᑦ

ᐅᑭᐅᖅᑕᖅᑐᒥ  ᑕᕆᐅᕐᒥᐅᑕᑦ  ᑎᖕᒥᐊᑦ
ᐊᒻᒪᓗ  ᐆᒪᓂᖃᖅᑐᖃᕐᕕᐅᔪᐃᑦ  2 0 2 5ᒪᒃᐱᖅᑐᒐᖅ  02

ᑐᒃᓯᕋᐅᑎ  ᐃᒪᕐᒥᒃ  ᒥᐊᓂᖅᓯᓂᖃᕐᕕᐅᔪᒪᔪᒥᑦ . ᐊᖅᐸᐃᑦ  ᓂᕆᑎᓪᓗᒋᑦ  ᑐᒥᖏᑦ .  



ᑐᙵᓯᒋᑦ  ᐱᓕᕆᔨᓄᑦ !

ᖁᕕᐊᓱᒃᑐᒍᑦ ᑐᓴᖅᑎᑦᑎᔪᖕᓇᕋᑉᑕ ᐃᖢᐊᖅᓴᐃᔨ
ᑖᓐ-ᔩᓐ ᓕᐊᓐᑐᕆ ᐱᓕᕆᔨᑖᓵᖑᓚᐅᕐᒪᑦ
ᐅᑭᐅᖅᑕᖅᑐᒥᑦ ᓂᕐᔪᑎᓂᒃ ᖃᐅᔨᓴᐃᓂᕐᒧᑦ
ᖃᐅᔨᓇᓱᒃᑐᓕᕆᔨᖑᓂᕐᒧᑦ ᐊᒻᒪᓗ ᐃᓚᐅᓕᖅᖢᓂ
ᓂᕐᔪᑎᓂᒃ ᖃᐅᔨᓴᐃᔨᒃᑯᓐᓂᑦ ᑲᓇᑕᒥᑦ
ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ
ᐊᓯᔾᔨᖅᐸᓪᓕᐊᔪᓕᕆᔨᒃᑯᓐᓂᑦ. ᒫᓐᓇ ᐋᑐᕚᒦᑦᑐᖅ
ᐊᒻᒪᓗ ᖃᑯᒍᑦᑎᐊᖅ ᐃᖃᓗᖕᓄᐊᕐᓂᐊᖅᑐᖅ, ᑖᓐ-ᔩᓐ
ᐱᓕᕆᐊᖓ ᐃᑲᔪᕐᓂᐊᖅᑐᖅ ᑲᓇᑕᒥᑦ ᑕᕆᐅᕐᒥᑦ
ᒥᐊᓂᖅᓯᓂᕐᒧᑦ ᐸᕐᓇᐅᑎᒧᑦ (OPP)
ᖃᐅᔨᓴᐃᓂᖓᒍᑦ ᓇᒧᙵᐅᓯᒪᓂᕐᓄᑦ,
ᐊᐅᓚᓂᖏᓐᓄᑦ ᖃᓄᐃᓕᐅᕐᓂᐅᔪᓂᑦ, ᐊᒻᒪᓗ
ᐃᓂᐅᔪᑦ ᐊᑐᖃᑦᑕᖅᑕᖏᓐᓂᑦ ᐅᑭᐅᖅᑕᖅᑐᒥᑦ
ᑕᕆᐅᕐᒥᐅᑕᐃᑦ ᑎᖕᒥᐊᓄᑦ. ᖃᐅᔨᓴᐃᓂᖓ
ᓴᙱᒃᑎᒋᐊᖅᓯᓂᐊᖅᑐᖅ ᐊᕙᑎᒥᒃ ᑐᐊᕕᓇᖅᑐᓄᑦ
ᐱᕙᒌᔭᖅᓯᒪᓂᕐᒧᑦ ᐊᒻᒪᓗ ᐅᐸᓗᐊᓂᕐᒧᑦ,
ᖃᐅᔨᓗᒋᑦ ᐱᒻᒪᕆᐅᔪᑦ ᐃᓂᒋᔭᐅᔪᑦ, ᐃᑲᔪᕐᓗᓂ
ᐊᓯᐅᔨᑦᑕᐃᓕᓂᕐᒧᑦ ᖃᓄᖅᑑᕈᑎᓄᑦ, ᐊᒻᒪᓗ
ᖃᐅᔨᓴᕐᓗᒋᑦ ᐊᕙᑎᒥᑦ ᐱᔪᓂᒃ ᐊᒃᑐᖅᓯᔪᑦ ᑎᖕᒥᐊᑦ
ᐊᒥᓲᑎᒋᓂᖏᓐᓄᑦ ᑲᓇᑕᐅᑉ ᐅᑭᐅᖅᑕᖅᑐᖓᓂᑦ.

ᐱᓕᕆᔪᒪᓂᖃᑦᑎᐊᖅᖢᓂ ᐅᑭᐅᖅᑕᖅᑐᒥᑦ, ᑖᓐ-ᔩᓐ
ᐃᑲᔪᖃᑦᑕᖅᓯᒪᔪᖅ ᖃᐃᔨᓴᓂᕐᒥᑦ ᓄᓇᕗᒻᒥᑦ,
ᓯᕙᓪᐸᑦᒥᑦ, ᓴᐃᐱᐅᕆᐊᒥᑦ, ᐊᒻᒪᓗ ᐊᓛᔅᑲᒥᑦ.
ᖃᐅᔨᓴᐃᓂᕆᓚᐅᖅᑕᖓ ᐊᐅᓚᓐᓂᕆᔭᖏᓐᓂᑦ
ᐱᕈᖅᐸᓪᓕᐊᓂᖃᖃᑎᒌᒃᑐᑦ ᑕᐅᑐᒐᖃᓚᐅᖅᑐᖅ
ᖃᐅᔨᓴᐃᓂᕐᒥᑦ ᐆᒻᒪᖅᖁᑎᖏᓐᓂᑦ,
ᐆᒪᓂᖃᕐᓂᖏᓐᓂᑦ, ᐊᒻᒪᓗ ᐆᒪᓂᖃᖅᑐᒥᑦ
ᐋᓐᓂᖅᓯᓂᐅᔪᖕᓇᖅᑐᓂᒃ ᐱᑎᑦᑎᔪᓂᒃ ᑐᓂᓯᓂᕐᓂᑦ
ᖃᓄᐃᖓᓕᖅᑎᑦᑎᓂᐅᔪᓂᒃ ᐅᑎᖅᑕᖃᑦᑕᖅᑐᑦ
ᑕᕆᐅᕐᒥᐅᑕᐃᑦ ᑎᖕᒥᐊᓂᑦ ᐊᒻᒪᓗ
ᖃᓄᐃᓕᓂᕆᔭᖏᑦ ᓯᓚᐅᑉ ᐊᓯᐊᙳᕐᓂᖓᓄᑦ.

ᑖᓐ-ᔩᓐ ᓯᕗᓕᖅᑎᐅᖃᑕᐅᓂᐊᓕᖅᑐᖅ ᐊᑯᓂᐅᔪᒥᒃ
ᑕᕆᐅᕐᒥᐅᑕᐃᑦ ᑎᖕᒥᐊᓂᑦ ᖃᐅᔨᓴᐃᓂᕐᒥᑦ
ᐊᒃᐸᑑᕐᔪᐊᕐᒥᑦ ᐱᓕᕆᖃᑎᒋᓗᒋᑦ ᐃᓕᓐᓂᐊᖅᑏᑦ
ᐊᒻᒪᓗ ᓄᓇᓕᖕᒥᐅᑕᐃᑦ ᓴᓪᓕᕐᒥᑦ ᑲᔪᓯᑎᓐᓂᐊᕐᓗᒍ
ᐊᒻᒪᓗ ᐊᖏᒡᓕᒋᐊᕐᓗᒍ ᐱᒻᒪᕆᐅᔪᖅ
ᐅᑭᐅᖅᑕᖅᑐᒥᑦ ᐱᕈᖅᐸᓪᓕᐊᓂᖃᖃᑎᒌᒃᑐᓂᒃ
ᖃᐅᔨᓴᐃᓂᖅ. ᐱᓕᕆᐊᖓᓂᒃ ᓴᙱᔫᔪᒥᒃ
ᐱᓕᕆᖃᑎᒌᒍᒪᑎᑦᑎᔪᖅ ᖃᐅᔨᓴᐃᓂᕐᒧᑦ ᐊᒻᒪᓗ
ᐱᓕᕆᐊᖃᕈᒪᓂᖃᑦᑎᐊᕐᓂᖓᓂᑦ ᑕᕆᐅᕐᒥᐅᑕᓂᒃ
ᑎᖕᒥᐊᓂᑦ ᐊᒻᒪᓗ ᐅᑭᐅᖅᑕᖅᑐᒧᑦ.

ᒪᒃᐱᖅᑐᒐᖅ  03
ᐅᑭᐅᖅᑕᖅᑐᒥ  ᑕᕆᐅᕐᒥᐅᑕᑦ  ᑎᖕᒥᐊᑦ
ᐊᒻᒪᓗ  ᐆᒪᓂᖃᖅᑐᖃᕐᕕᐅᔪᐃᑦ  2 0 2 5



ᐊᒃᐸᑦ (Uria lomvia), ᐃᓄᒃᑐᑦ ᑕᐃᔭᐅᓲᑦ ᐊᒃᐸᑦ,
ᐅᑯᐊ ᐊᒥᓱᒻᒪᕆᐋᓘᓱᑦ ᑕᕆᐅᖅ ᑎᖕᒥᐊᖏᑦ
ᑲᓇᑕᐅᑉ ᐅᑭᐅᖅᑕᖅᑐᐊᓂ, ᐊᒻᒪᓗ
ᐅᓄᖅᓯᒃᑲᐅᓂᖅᐹᑦ ᑕᒪᐃᓐᓂ ᐅᑭᐅᖅᑕᖅᑐᒥ.
ᓂᕿᖏᑦ ᐱᒻᒪᕆᐅᔪᑦ ᓂᕿᑦᑎᐊᕙᐅᖕᒪᑕ ᐅᑭᐅᒃᑯᑦ
ᓅᕙᐅᓐᓛᓐᑦ, ᓛᐸᑐᐊᒥ ᐊᒻᒪᓗ ᓄᓇᑦᓯᐊᕗᑦ, ᐊᒻᒪᓗ
ᒪᓐᓂᖏᑦ ᐱᒻᒪᕆᐅᔪᖅ ᐳᐃᕐᖔᖅ ᐊᑖᓂ
ᓂᕿᒋᔭᐅᖕᒪᑕ ᐃᓚᖏᓐᓂ ᓄᓇᓕᖕᓂ. ᓱᓕ, ᐊᒃᐸᐃᑦ
ᓯᑯᒧᑦ ᐊᑕᔪᑦ, ᐅᑭᐅᖅᑕᖅᑐᖅ ᐆᒪᔪᖏᑦ
ᐊᑑᑎᖃᖅᑐᑦ ᐱᒻᒪᕆᐅᔪᒥᒃ ᖃᐅᔨᒪᑎᑎᓲᑦ
ᑕᒪᐃᓐᓂᒃ ᐅᑭᐅᖅᑕᖅᑐᖅ ᐆᒪᔪᓕᒫᖏᓐᓂᒃ
ᐊᕙᑎᓕᒫᖏᓐᓂᒡᓗ. ᐅᓇ ᐱᓗᐊᖅᑐᒥᒃ
ᐊᑑᑎᖃᖅᑐᖅ ᒥᐊᓂᕆᔪᓐᓇᑦᑎᐊᕋᑦᑎᒍᑦ
ᐅᓄᕐᓂᖏᑦ ᐊᒻᒪᓗ ᐱᕈᖅᐸᓪᓕᐊᓂᖏᑦ ᐊᒃᐸᑦ
ᐃᕙᔪᑦ. ᐅᓇ ᖃᐅᔨᓴᕈᑎᕗᑦ ᐱᔭᕐᓂᓐᖏᑦᑐᒥᒃ
ᑎᑭᐅᑎᓇᓱᒍᓐᓇᖅᑐᖅ ᐊᒥᓱᓄᑦ ᐊᓯᖏᓐᓄᑦ
ᐅᑭᐅᖅᑕᖅᑐᒥ ᓂᕐᔪᑎᓂᒃ, ᓲᕐᓗ ᐳᐃᔨᑦ ᐊᒻᒪᓗ
ᐃᖃᓗᐃᑦ.

ᐊᒃᐸᑑᕐᔪᐊᕐᒥᑦ ᐊᖅᐸᓄᑦ ᐃᓂᒋᔭᐅᔪᒥᑦ,
ᑎᑎᕋᐃᓯᒪᔪᒍᑦ ᖃᖓᒃᑰᖓᓂᖏᓐᓂᑦ
ᒪᓐᓂᓕᐅᖅᑎᓪᓗᒋᑦ, ᐅᑉᓗᖏᓐᓃᑎᓪᓗᒋᑦ
ᓂᕆᖃᑦᑕᖅᑕᖏᓐᓂᒃ ᐊᒻᒪᓗ ᐱᕈᖅᐸᓪᓕᐊᓂᖏᓐᓂᑦ,
ᐊᒻᒪᓗ ᐊᒥᓲᑎᒋᓂᖏᓐᓂᑦ ᑕᐃᒪᙵᓂᑦ
1980−ᖏᓐᓂᑦ. ᐊᑯᓂᐅᔪᒧᑦ ᓈᓴᐅᑎᐅᔪᑦ/
ᑎᑎᖅᖃᐃᑦ ᑲᑎᓯᒪᔪᑦ ᐅᕙᑉᑎᖕᓂᑦ
ᖃᐅᔨᑎᑦᑎᓂᐊᖅᑐᑦ ᓱᓇᐃᑦ ᐱᔾᔪᑕᐅᖕᒪᖔᑕ
ᐊᓯᐊᙳᖅᑐᓂᒃ ᐊᒥᓲᑎᒋᓂᖏᓐᓄᑦ ᐊᒻᒪᓗ
ᖃᐅᔨᓴᐃᓂᑐᐊᖑᔪᖅ ᑕᐃᒪᓐᓇᑎᒋᐅᔪᒥᑦ
ᑕᐃᒪᓐᓇᐃᑦᑐᓂᒃ ᐆᒪᔪᓄᑦ ᐅᑭᐅᖅᑕᖅᑐᓗᒃᑖᒥᑦ.
ᑕᐃᒪᓐᓇᒧᑦ, ᖃᐅᔨᒍᑉᑕ ᐊᒥᓲᔪᖕᓃᖅᐸᓪᓕᐊᔪᓂᒃ,
ᐋᖅᕿᐅᒪᑦᑎᐊᖅᑐᒍᑦ ᖃᐅᔨᓂᐊᕐᓗᒋᑦ ᐱᔾᔪᑕᐅᔪᑦ,
ᐊᒻᒪᓗ ᐃᑲᔪᕐᓗᒋᑦ ᖃᑉᓯᓂᒃ
ᐱᔭᐅᔭᕆᐊᖃᕐᓂᖏᓐᓄᑦ, ᐅᒥᐊᕐᔪᐊᓄᑦ
ᐊᑉᖁᑎᒋᔭᐅᔪᓂᑦ, ᐊᒻᒪᓗ ᐊᐅᓚᑦᑎᓂᕐᒧᑦ ᒪᓕᒐᓂᑦ.

ᑲᓇᖕᓇᖅᐸᓯᖓᓂᑦ ᑲᓇᑕᒥᑦ ᐅᑭᐅᖅᑕᖅᑐᒥᑦ
ᖃᓄᐃᓕᐅᖅᐸᓪᓕᐊᓂᖏᑦ ᐊᖅᐸᐃᑦ
ᐊᒥᓲᑎᒋᓂᖏᓐᓄᑦ ᖃᐅᔨᒪᔭᐅᓗᐊᖏᑦᑐᖅ, ᑭᓯᐊᓂ
ᐊᒥᓲᔪᖕᓃᖅᐸᓪᓕᐊᓂᖏᑦ ᖃᐅᔨᔭᐅᓯᒪᔪᑦ
ᑲᓇᖕᓇᖓᓂᑦ ᐊᑦᓛᓐᑎᒃᒥᑦ. ᐱᔭᐅᖃᑦᑕᖅᑐᑦ
ᓂᐅᕙᓐᓛᓐᒥᑦ ᐊᒻᒪᓗ ᓛᐳᕋᑐᐊᒥᑦ
ᐊᒥᓲᔪᖕᓃᖅᑎᓪᓗᒋᑦ, ᖁᓕᑦ ᐅᑭᐅᑦ ᐊᓂᒍᖅᑐᓂᑦ
50,000−ᖑᖅᖃᔭᖅᑐᑦ ᐊᖅᐸᐃᑦ/ᐅᑭᐅᒥᑦ
ᐱᔭᐅᖃᑦᑕᖅᓯᒪᔪᑦ. ᐊᖅᐸᐃᑦ ᐅᑎᖅᑕᖃᑦᑕᖅᑐ

ᐊᑯᓂᐅᔪᒥᑦ  ᒥᓲᓂᖏᓐ
ᓂᒃ  ᖃᐅᔨᓴᐃᓂᖅ  

ᐅᑭᐅᖅᑕᖅᑐᒥ  ᑕᕆᐅᕐᒥᐅᑕᑦ  ᑎᖕᒥᐊᑦ

ᐊᓯᕈᖅᑐᑦ  ᐊᒥᓲᓂᖏᑦ  ᑎᖕᒥᐊᑦ  ᑲᑎᖓᔪᑦ
ᐊᑉᐸᒃᑑᕐᔪᐊᖅ  ᐊᒃᐸᖏᑦ  ᐊᒥᓱᓂᒃ  ᐊᕐᕌᒍᓂᒃ .



ᑦ ᐊᒻᒪᓗ ᒪᓐᓂᓕᐅᖅᑎᐅᑉᓗᑎᒃ ᐊᑦᓛᓐᑎᒃ ᐃᓗᐊᓂᑦ
ᐅᑭᐅᖑᑎᓪᓗᒍ ᐃᓂᒋᖃᑦᑕᖅᑕᖏᓐᓂᑦ. ᐊᖅᐸᐃᑦ
ᐱᔭᐅᖃᑦᑕᖅᑐᑦ ᐊᑕᐅᓯᕐᒥᑦ ᑕᐃᒪᓐᓇᒧᑦ
ᐃᓂᐅᔪᒥᑦ ᐊᒥᓲᔪᖕᓃᖅᑎᑦᑎᔪᖕᓇᖅᑐᑦ ᐊᓯᖏᓐᓂᑦ
ᐃᓂᐅᔪᓂᑦ.

ᐊᑯᓂᐅᔪᒥᑦ ᐆᒪᔫᑎᓪᓗᒋᑦ, ᐊᓐᓇᒃᓯᒪᓂᖏᑦ
ᐱᒻᒪᕆᐅᔪᖅ ᐃᓚᒋᔭᐅᔪᓂᑦ ᐊᒥᓲᑎᒋᓂᖏᓐᓄᑦ
ᖃᓄᐃᓕᐅᖅᐸᓪᓕᐊᓂᖏᓐᓂᑦ. ᐃᒪᓐᓇᐅᒐᔪᒃᑐᖅ,
ᐊᓐᓇᒃᓯᒪᔪᑦ ᐃᓐᓇᐅᓂᖏᑦ ᐅᑭᐅᕐᒥᑦ ᐱᖃᑖᓄᑦ
ᐅᑭᐅᕐᒧᑦ ᖃᓂᑖᓃᑦᑐᖅ 90%, ᐊᒥᓲᖏᑦᑐᑦ
ᐅᑭᐅᓂᑦ ᐊᓐᓇᒃᓯᒪᓂᖃᖅᖢᑎᒃ ᑐᖔᓂᑲᓪᓚᒃ 90%
−ᒥᑦ. ᑕᒪᐃᓐᓄᑎᒍᑦ, ᐊᕐᕌᒍᑕᒫᑦ ᐊᓐᓇᒃᓯᒪᓂᖏᑦ
ᖁᑦᑎᒃᑑᖃᑦᑕᖅᓯᒪᔪᑦ ᓇᓗᓇᐃᖅᓯᑉᓗᓂ ᑎᖕᒥᐊᓄᑦ
ᐋᓐᓂᐊᖑᓲᖅ, ᑕᐃᒪᐅᔪᑦ ᐊᖅᐸᓄᑦ ᐃᓂᒋᔭᐅᔪᒥᑦ
ᐱᖓᓱᑦ ᐅᑭᐅᑦ ᐊᓂᒍᖅᑐᓂᑦ, ᑭᒡᓕᖃᖅᑐᒥᒃ
ᐊᒃᑐᖅᓯᓂᖃᖅᑐᖅ ᐃᓐᓇᐅᓂᖏᑦ ᐊᓐᓇᒃᓯᒪᔪᓄᑦ.
ᐊᑦᑎᖕᓂᖅᓴᖅ ᐊᓐᓇᒃᓯᒪᖏᓐᓄᑦ 2025−ᒥᑦ
ᐊᑐᖅᑕᐅᔪᖕᓇᑐᐃᓐᓇᕆᐊᓕᒃ
ᖃᐅᔨᓴᐃᓂᕆᔭᑉᑎᖕᓄᑦ.

ᐊᒥᓲᑎᒋᓂᖏᓐᓄᑦ ᖃᓄᐃᓕᐅᖅᐸᓪᓕᐊᓂᐅᔪᖅ
ᖃᓄᐃᖏᒃᑲᓗᐊᖅᑎᓪᓗᒋᑦ ᐊᒃᐸᑑᕐᔪᐊᕐᒥᑦ,
ᐊᓯᐊᙳᖅᓯᒪᓂᖃᖅᑐᖅ ᐊᖅᐸᐃᑦ
ᓂᕆᖃᑦᑕᖅᑕᖏᓐᓄᑦ “ᐊᑦᓛᓐᑎᒃᒥᑦ ᐱᔪᓂᒃ”
ᐃᓂᐅᔪᒥᑦ. ᐱᔭᐅᔪᒪᓗᐊᓚᐅᖅᓯᒪᑉᓗᑎᒃ 

ᓂᕿᒋᔭᐅᓂᐊᕐᓗᑎᒃ, ᐆᒐᐃᑦ
ᐱᑕᖃᖃᑦᑕᓚᐅᖏᑦᑐᑦ ᓂᕆᔭᖏᓐᓂᑦ 2025−ᒥᑦ
ᐊᒻᒪᓗ ᐃᓇᖏᖅᑕᐅᑉᓗᑎᒃ ᐃᖃᓗᐊᓛᓄᑦ
ᐅᐊᖕᓇᖓᓂᑦ ᐊᑦᓛᓐᑎᒃᒥᐅᑕᓄᑦ.

ᓇᓚᐅᑦᑖᖅᑕᕗᑦ ᓂᕆᖃᑦᑕᖅᑕᖏᑦ
ᐊᓯᐊᙳᕐᓂᖏᓐᓄᑦ ᐱᔪᓂᒃ
ᓯᑯᖃᙱᓐᓂᖅᓴᐅᓕᕐᓂᖓᓄᑦ ᐱᒋᐊᖅᖢᓂ ᕿᑎᐊᓂᑦ
1990−ᖏᓐᓂᑦ. ᐅᑭᐅᓂᓪᓘᓐᓃᑦ ᑭᖑᕙᓯᒃᑐᒃᑯᑦ
ᓯᑯᐃᕈᑎᕙᓪᓕᐊᑎᓪᓗᒍ, ᐆᒐᐃᑦ ᐱᑕᖃᓚᐅᖏᑦᑐᑦ
ᓂᕆᖃᑦᑕᖅᑕᖏᓐᓂᑦ, ᖃᐅᔨᑎᑦᑎᔪᖅ
ᖃᓄᐃᓕᐅᕐᓃᑦ ᐅᑎᖅᑎᑕᐅᓂᖅ ᐊᔪᖅᑐᖅ
ᐊᑕᐅᓯᕐᒥᑦ ᒪᕐᕉᖕᓂᓪᓘᓐᓃᑦ ᐅᑭᐅᓂᑦ
ᓯᑯᑕᖃᐅᕐᓂᖅᓴᐅᔪᓂᑦ.

ᒪᒃᐱᖅᑐᒐᖅ  05
ᐅᑭᐅᖅᑕᖅᑐᒥ  ᑕᕆᐅᕐᒥᐅᑕᑦ  ᑎᖕᒥᐊᑦ

ᐊᒃᐸᑦ  ᓂᕿᖏᑦ  ᑐᓂᔭᐅᕙᒃᑐᑦ  ᐃᓅᓴᖅᑐᕕᓂᕐᓄᑦ  ᐊᕐᕌᒍᓕᓵᑦ  ᐊᑉᐸᖅᑑᕐᔪᐊᒥ .

ᐊᒃᐸᑦ  ᐆᒪᔪᓐᓇᖅᑐᑦ  (% )  ᐊᕐᕌᒍᓕᒫᒥᒃ  ᐊᑉᐸᖅᑑᕐᔪᐊᒥ
ᑕᐃᒪᖓᓂᑦ  1990-91 .  ᐊᑐᓂ  ᐊᕐᕌᒍᒥ  ᑭᒡᒐᖅᑐᐃᔪᑦ

ᒪᓐᓂᓕᐅᓚᐅᖅᖢᑎᒃ  ᐊᕐᕌᒍᒥ .



ᐊᓯᖓ ᑭᒡᓕᒋᔭᐅᔪᒥᒃ ᖃᐅᔨᓴᖃᑦᑕᖅᑕᕗᑦ
ᐱᕈᖅᐸᓪᓕᐊᓂᖏᓐᓄᑦ ᐊᖅᐸᐃᑦ ᐱᐊᓛᖏᑦ ᐊᒻᒪᓗ
ᐃᓐᓇᕈᒃᓴᓂᖏᓐᓄᑦ ᐱᐊᓂᒃᓯᒪᔪᖕᓇᕐᓂᖏᑦ.
ᖃᑉᓯᐊᕐᔪᐃᑦ ᐅᑭᐅᓂᑦ, ᓇᓄᐃᑦ
ᒪᓐᓂᒃᑐᑲᑕᖃᑦᑕᓚᐅᖅᑐᑦ ᐊᒻᒪᓗ ᐱᐊᓛᖏᓐᓂᑦ
ᐃᓂᒋᔭᐅᔪᒥᑦ, ᐊᒥᓱᙳᕆᐊᖅᓯᑉᓗᓂ
ᐅᑉᓗᓕᐅᕆᓂᕐᓄᑦ. 2011−ᒥᑦ, 2016−ᒥᑦ ᐊᒻᒪᓗ
2017−ᒥᑦ ᐊᒃᑐᖅᓯᓂᐅᔪᖅ ᓇᓄᕐᓂᑦ ᐱᔪᓂᒃ
ᐊᖏᔫᑲᓪᓚᐅᓚᐅᖅᑐᖅ, 30%−ᒧᑦ ᑎᑭᖦᖢᒋᑦ
ᐃᓂᒋᔭᐅᔪᑦ ᐊᔪᓕᕐᓂᖃᖅᖢᑎᒃ ᓇᓄᕐᓂᑦ
ᐱᔭᐅᓂᖏᓐᓄᑦ ᐊᒻᒪᓗ ᕿᒃᑐᕆᐊᓄᑦ
ᐃᖢᐃᓵᖅᑕᐅᓂᖏᓐᓄᑦ.

ᐊᖅᐸᐃᑦ  ᒪᓐᓂᓕᐅᕐᓂᖏᑦ  ᐅᑭᐅᓂᑦ  ᐊᒃᐸᑑᕐᔪᐊᕐᒥᑦ .

ᐱᐊᓛᑦ ᐅᑉᓗᖏᓐᓃᑦᑐᖕᓃᖅᑎᓪᓗᒋᑦ ᑐᖁᕋᖅᑐᑦ
ᐊᓯᐊᖑᔪᖕᓇᖅᑐᖅ ᐱᔾᔪᑕᐅᔪᓂᑦ
ᐊᒥᓲᔪᖕᓃᕐᓂᖏᓐᓄᑦ. ᐱᐊᓛᑦ
ᐱᕈᖅᐸᓪᓕᐊᓂᖏᓐᓄᑦ ᓈᓴᐅᑏᑦ, ᐊᒻᒪᓗ
ᐱᓗᐊᖅᑐᒥᑦ ᐱᐊᓛᑦ ᐊᖏᑎᒋᓂᖏᑦ
ᐅᑉᓗᖏᓐᓃᑦᑐᖕᓃᖅᑎᓪᓗᒋᑦ (ᓇᓗᓇᐃᖅᑕᐅᔪᖅ 14
ᐅᑉᓗᓂᑦ ᑎᒥᖏᑦ ᐊᖏᑎᒋᓂᖏᓐᓂᑦ),
ᓇᓚᐅᑦᑖᖅᑕᐅᔪᑦ ᓈᒻᒪᒃᑑᓂᖏᓐᓄᑦ
ᐊᓐᓇᒃᓯᒪᓂᐊᕐᓗᑎᒃ. 14 ᐅᑉᓗᓂ ᐱᐊᓛᓂᑦ
ᐊᒥᓱᙳᕆᐊᕌᕐᔪᒃᑲᓗᐊᖅᑎᓪᓗᒋᑦ
ᒫᓐᓇᓵᖑᓚᐅᖅᑐᒥᑦ, ᐃᓐᓇᕈᖅᑐᑦ ᑎᒥᖏᑦ
ᐊᖏᑎᒋᓂᖏᑦ ᒥᒃᖠᕙᓪᓕᐊᔪᑦ, ᐃᒻᒪᖄ
ᒥᒃᖠᒋᐊᖅᓯᔪᖅ ᑕᒪᐃᓐᓄᑦ ᐊᓐᓇᒃᓯᒪᔪᖕᓇᕐᓂᖏᓐᓄᑦ.

ᐊᖅᐸᐃᑦ  ᐱᐊᓛᖏᑦ  ᐱᕈᕐᓂᖏᑦ  (ᐊᖏᑎᒋᓂᖏᑦ  14  ᐅᑉᓗᓂᑦ )  ᐅᑭᐅᓂᑦ  ᐊᒃᐸᑑᕐᔪᐊᕐᒥᑦ .

ᐅᑭᐅᖅᑕᖅᑐᒥ  ᑕᕆᐅᕐᒥᐅᑕᑦ  ᑎᖕᒥᐊᑦ

ᐅᑭᐅᖅᑕᖅᑐᒥ  ᑕᕆᐅᕐᒥᐅᑕᑦ  ᑎᖕᒥᐊᑦ
ᐊᒻᒪᓗ  ᐆᒪᓂᖃᖅᑐᖃᕐᕕᐅᔪᐃᑦ  2 0 2 5

ᐅᑎᖅᖢᑕ  ᓵᖃᔮᖅ  ᕿᑭᖅᑕᖅ

ᐊᑯᓐᓂᖏᓐᓂᑦ ᓴᒡᒐᕉᑦ 8 ᐊᒻᒪᓗ 27,
ᑕᑯᔭᖅᑐᓚᐅᖅᑕᕗᑦ ᑎᒡᔅ ᓴᐅᓐ ᐊᖅᐸᓄᑦ
ᐃᓂᒋᔭᐅᔪᖅ, ᑮᓇᐅᔭᖃᖅᑎᑕᐅᑉᓗᓂ ᑕᕆᐅᕐᒥᑦ
ᒥᐊᓂᖅᓯᓂᕐᒧᑦ ᐸᕐᓇᐅᑎᒧᑦ. ᑕᑯᔭᖅᑐᐃᓂᖅ ᑎᒡᔅ
ᕿᑭᖅᑕᒥᑦ ᐃᓚᐅᓚᐅᖅᑐᑦ ᑕᒪᕐᒥᒃ
ᖃᐅᔨᓇᓱᒃᑐᓕᕆᓂᒃᑯᑦ ᐊᒻᒪᓗ ᐃᓂᓕᐅᕆᓃᑦ,
ᐃᑲᔪᖅᖢᑎᒃ ᐱᒻᒪᕆᐅᔪᓂᒃ ᓈᓴᐅᑎᓂᒃ/ᑎᑎᖅᖃᓂᒃ
ᐱᕈᖅᐸᓪᓕᐊᖃᑎᒌᒃᑐᓂᒃ
ᖃᐅᔨᓴᐃᓂᐅᖃᑦᑕᖅᑐᓄᑦ. ᐱᓕᕆᖃᑎᒋᔭᐅᑉᓗᑎᒃ
ᐸᐅᓗᓯ ᑕᕐᕆᐊᓱᒃ ᐊᒻᒪᓗ LNUK, ᐊᒻᒪᓗ ᐅᒥᐊᓂᑦ
ᐃᓱᒪᑕᕆᔭᐅᔪᑦ ᑦᓵᓕ ᐸᓂᖓᔭᒃ, ᓴᕕᐊᕐᔪᒃ
ᐸᓂᖓᔭᒃ, ᑎᕕ ᑲᓇᕐᔪᐊᒃ ᐊᒻᒪᓗ ᓘᑲᓯ ᑲᓇᕐᔪᐊᒃ,
ᐊᒻᒪᓗ ᐃᑲᔪᖅᑎᖏᑦ, 54−ᓂᒃ ᐊᖅᐸᓂᑦ
ᑖᒡᓕᖅᓯᓚᐅᖅᑐᒍᑦ GPS
ᐃᓕᐅᖅᖃᐃᔾᔪᑎᖃᖅᖢᑎᒃ ᐊᒻᒪᓗ 15−ᑲᓐᓂᕐᓂᑦ
ᐃᓂᐅᔪᒥᑦ ᓇᓂᓯᔾᔪᑎᓂᒃ ᐃᓚᒋᔭᐅᑉᓗᓂ
SEATRACK ᐱᓕᕆᐊᕐᒧᑦ. ᐱᓚᐅᕐᒥᔪᒍᑦ 7−ᓂᑦ
GLS ᐃᓕᐅᖅᖃᐃᕝᕕᖕᓂᑦ ᐃᓕᔭᐅᓚᐅᖅᑐᓂᒃ
ᐊᕐᕌᓂ ᐃᓚᒋᔭᐅᑉᓗᓂ ᑖᑉᓱᒧᙵ ᐱᓕᕆᐊᕐᒧᑦ.
ᐃᓚᒋᔭᐅᔪᖅ, ᐃᓐᓄᒃᑕᐅᓯᒪᙱᑦᑐᖅ ᖃᖓᑕᓲᒃᑯᑦ
ᐊᒻᒪᓗ ᐅᒥᐊᒃᑯᑦ ᐊᔾᔨᓕᐅᕆᑉᓗᑕ
ᖃᐅᔨᓴᐃᓚᐅᖅᑐᒍᑦ ᑎᒡᔅ ᕿᑭᖅᑕᒥᑦ ᐊᒻᒪᓗ ᑮᑉ
ᕘᓪᔅᑕᓐᕼᐆᓪᒥᑦ, ᐳᒃᑕᓛᖅᑐᒥᒃ ᐃᓕᓯᑉᓗᑕᓗ
ᖃᐅᔨᓂᐊᕐᓗᒋᑦ ᐃᓂᒋᔭᖏᑦ ᐊᒻᒪᓗ ᐊᒥᓲᑎᒋᓂᖏᑦ
ᒥᑭᔪᑦ ᐃᖃᓗᐃᑦ ᓂᕆᔭᐅᖃᑦᑕᖅᑐᑦ.

ᐱᓕᕆᔨᕗᑦ ᖃᐅᔨᓴᐃᓚᐅᕐᒥᔪᑦ ᖃᓄᐃᓐᓂᕆᔭᖏᓐᓂᑦ
ᖃᐅᔨᓴᐃᓂᕐᒧᑦ ᐃᒡᓗᕐᔪᐊᕋᓛᑦ ᑎᒡᔅ ᕿᑭᖅᑕᒥᑦ,
ᖃᐅᔨᔭᐅᑉᓗᓂ ᐊᑐᖅᑕᐅᔪᖕᓇᕐᒪᑦ ᑭᓯᐊᓂ
ᐱᓕᕆᐊᖑᔭᕆᐊᖃᖅᖢᓂ. ᑕᒪᐃᓐᓄᑦ,
ᐃᖏᕐᕋᔭᖕᓂᕐᒥᑦ ᓂᕐᔪᑎᓂᒃ ᖃᐅᔨᓴᐃᓂᐅᓚᐅᖅᑐᖅ
ᐊᒻᒪᓗ ᐃᓂᐅᔪᒥᒃ ᐱᓕᕆᐊᖃᕐᓂᕐᒥᑦ,
ᑐᑭᓯᐊᓕᒃᑲᓐᓂᖅᖢᑕ ᐊᖅᐸᐃᑦ
ᐅᑎᖅᑕᖃᑦᑕᕐᓂᖏᓐᓂᑦ ᐊᑐᖅᑕᐅᔪᓂᒃ ᐊᒻᒪᓗ
ᐃᑲᔪᖅᑐᓂᒃ ᐱᖁᑎᓂᒃ ᐱᔭᐅᔭᕆᐊᓖᑦ
ᖃᐅᔨᓴᐃᖃᑦᑕᕐᓂᕐᒧᑦ ᐃᓂᐅᔪᒥᑦ. ᓂᕆᐅᒃᑐᒍᑦ
ᐅᑎᕐᓂᐊᕐᓗᑕ ᐅᖃᖃᑎᒋᓂᐊᕐᓗᒋᑦ ᐅᑭᐅᖅ 2025−ᒥᑦ
ᐊᒻᒪᓗ ᐊᖏᒡᓕᒋᐊᕐᓗᒍ ᐱᓕᕆᐊᕗᑦ
ᖃᐅᔨᓴᐃᓂᑉᑎᖕᓄᑦ ᐊᖅᐸᓂᑦ ᐊᒻᒪᓗ ᐱᑦᑎᐅᓛᓂᑦ
ᐊᐅᔭᖅ 2026−ᒥᑦ.

ᓂᕆᕝᕕᐅᔪᓂᒃ  ᖃᐅᔨᓴᐃᓃᑦ  ᐊᖅᐸᓄᑦ  ᑎᒡᔅ  ᕿᑭᖅᑕᒥᑦ
2024−ᒥᑦ



ᐃᓂᒋᔭᖓᓂᒃ ᐊᔾᔨᓕᐅᖅᑕᐅᓂᒃᑯᑦ ᖃᐅᔨᓴᐃᓃᑦ
ᐊᑕᐅᑦᑎᒃᑯᑦ ᐱᓕᕆᐊᖑᓚᐅᖅᑐᑦ ᐅᐊᖕᓇᖅᐸᓯᖓᓂᑦ
ᐊᒻᒪᓗ ᑯᐸᐃᒃᒥᑦ ᑲᓇᑕᒥᑦ ᐆᒪᔪᓕᕆᔨᒃᑯᓐᓄᑦ,
ᑲᓇᑕᒥᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ
ᐊᓯᔾᔨᖅᐸᓪᓕᐊᔪᓕᕆᔨᒃᑯᓐᓄᑦ ᐊᒻᒪᓗ
ᖃᕆᑕᐅᔭᓕᕆᔨᒃᑯᓐᓄᑦ, ᐊᒻᒪᓗ ᐃᓕᓐᓂᐊᕐᕕᖕᓂᑦ
ᐱᓕᕆᖃᑎᒋᔭᐅᔪᑦ (ᒪᒋᐅᓪ ᓯᓚᑦᑐᖅᓴᕐᕕᒡᔪᐊᖅ).
2024−ᒥᑦ, ᐃᓗᐃᑦᑑᔪᒥᒃ ᐃᓂᒋᔭᐅᔪᓂᒃ
ᖃᐅᔨᓴᐃᓚᐅᖅᑐᑦ ᐊᖅᐸᓂᑦ (ᐅᒥᐊᒃᑯᑦ), ᑮᑉ ᕼᐄ
(ᖁᓕᒥᒎᓕᒃᑯᑦ ᐊᒻᒪᓗ ᐃᓐᓄᒃᑕᐅᓯᒪᙱᑦᑐᖅ
ᖃᖓᑕᓲᒃᑯᑦ), ᐊᒻᒪᓗ ᑮᑉ ᒍᕋᒻ ᒧᐊᕐ (ᖁᓕᒥᒎᓕᒃᑯᑦ
ᐊᒻᒪᓗ ᐃᓐᓄᒃᑕᐅᓯᒪᙱᑦᑐᖅ ᖃᖓᑕᓲᒃᑯᑦ).
2025−ᒥᑦ, ᐊᒃᐸᑑᕐᔪᐊᕐᒥᑦ (ᐃᓐᓄᒃᑕᐅᓯᒪᙱᑦᑐᖅ
ᖃᖓᑕᓲᒃᑯᑦ), ᑎᒡᔅ ᓴᐅᓐ (ᐅᒥᐊᒃᑯᑦ ᐊᒻᒪᓗ
ᐃᓐᓄᒃᑕᐅᓯᒪᙱᑦᑐᖅ ᖃᖓᑕᓲᒃᑯᑦ), ᐊᒃᐸᑐᖅ
(ᐅᒥᐊᒃᑯᑦ ᐊᒻᒪᓗ ᐃᓐᓄᒃᑕᐅᓯᒪᙱᑦᑐᖅ
ᖃᖓᑕᓲᒃᑯᑦ), ᑰᐴᒡ ᕿᑭᖅᑕᖅ, ᐳᕆᓐᔅ ᓕᐅᐳ ᕿᑭᖅᑐᖅ
(ᖁᓕᒥᒎᓕᒃᑯᑦ), ᐊᒻᒪᓗ ᕼᐊᓐᔅ ᕿᑭᖅᑐᖅ
(ᖁᓕᒥᒎᓕᒃᑯᑦ) ᑕᒪᕐᒥᒃ ᖃᐅᔨᓴᖅᑕᐅᓚᐅᖅᑐᑦ.

ᐊᖅᐸᐃᑦ  ᐃᓂᖃᕐᕕᖓᓂᑦ  ᖃᐅᔨᓴᐃᓃᑦ  ᑲᓇᑕᐅᑉ
ᐅᑭᐅᖅᑕᖅᑐᖓᓂᑦ  2024−ᒥᑦ  (ᖁᖅᓱᖅᑐᖅ )  ᐊᒻᒪᓗ

2025−ᒥᑦ  (ᖁᖅᓱᐊᖓᔪᖅ ) .

ᐅᑭᐅᖅᑕᖅᑐᒥ  ᑕᕆᐅᕐᒥᐅᑕᑦ  ᑎᖕᒥᐊᑦ

ᖃᐅᔨᓴᖅᑕᐅᔪᑦ  ᐊᒃᐸ  ᐅᑭᐅᖅᑕᖅᑐᒥ
ᐅᓄᖅᑐᑦ  ᑲᑎᖓᔪᑦ

ᓅᕙᐅᓐᓛᓐᑦ ᐊᒻᒪᓗ ᓛᐸᑐᐊ ᐊᒃᐸᖏᑦ (Uria lomvia)
ᐊᒻᒪᓗ ᑲᔫᓂᖅᓴᐃᑦ ᐊᒃᐸᐃᑦ (Uria aalge)
ᐊᕐᕌᒍᑕᒫᑦ ᐱᔭᐅᓇᓱᖃᑦᑕᖅᑐᑦ ᓂᕿᒃᓴᑦ
ᓚᐃᓴᓯᖃᖅᑐᑐᐊᓂᑦ ᐊᖑᓇᓱᒍᓐᓇᖅᖢᒋᑦ ᑕᕆᐅᖅ
ᑎᖕᒥᐊᖏᑦ ᑲᓇᑕᒥ. ᑕᐃᒫᖑᒐᓗᐊᕐᒪᑦ
ᐊᖑᓇᓱᒃᑕᐅᔪᓐᓇᕐᓂᖓ ᑎᖕᒥᐊᓂᒃ ᐊᖏᔪᒥᒃ
ᐊᒥᓲᔪᓐᓃᖅᓯᒪᔪᑦ ᑕᐃᒪᖓᓂᑦ 1960-70ᓂ, ᑖᒃᑯᐊ
ᑎᖕᒥᐊᑦ ᐊᒥᓲᔪᓐᓃᖅᑐᑦ ᑕᒪᐃᓐᓂ ᐅᐊᖕᓇᖓᓂ
ᐊᑦᓛᓐᑎᒃ ᑕᐃᒪᐃᑕᐅᔪᑦ ᓄᓇᒥᖕᓂ ᐊᒻᒪᓗ ᓯᓚᕐᔪᐊᒥ
ᐃᓱᒫᓘᑕᐅᔪᑦ ᐆᒪᑎᑕᐅᖏᓐᓇᕐᓂᐊᕐᒪᖔᑕ
ᑎᖕᒥᐊᕋᓱᖃᑦᑕᖅᑐᓂᑦ ᑲᓇᑕᒥ. ᐊᒃᑐᐃᓂᖓ ᒫᓐᓇ
ᑐᖁᑕᐅᖃᑦᑕᖅᑐᑦ ᓂᕿᒃᓴᕆᔭᐅᓪᓗᑎᒃ
ᐱᔭᕐᓂᓐᖏᔾᔪᑎᔪᑦ ᖃᐅᔨᓇᓱᑦᑎᐊᖅᖢᒋᑦ ᐊᖏᔫᖕᒪᑦ
ᖃᐅᔨᒪᓐᖏᑎᑦᑎᔾᔪᑎᑦ ᒫᓐᓇ ᐅᓄᕐᓂᖏᓐᓂᒃ,
ᐊᓯᕈᖅᑕᐅᑎᖏᓐᓂᒃ, ᐊᒻᒪᓗ ᐅᓄᖅᓯᖃᑦᑕᕐᓂᖏᑦ
ᖃᓄᖅ ᓱᑲᑎᒋᕙᑦ, ᐱᓗᐊᖅᑐᒥᒃ ᑲᓇᖕᓇᖓᓂ ᑲᓇᑕᐅᑉ
ᐅᑭᐅᖅᑕᖅᑐᐊᓂ ᑕᐃᑲᓂ ᐊᒃᐸᐃᑦ ᑲᑎᖓᔪᑦ
ᖃᐅᔨᓴᖅᑕᐅᓯᒪᓐᖏᑦᑐᑦ 40 ᐊᕐᕌᒍᓄᑦ. 

ᖃᐅᔨᒪᓂᐊᕋᑦᑕ ᐊᖑᓇᓱᒃᑕᐅᕙᒃᑎᓪᓗᒋᑦ
ᐊᐅᓚᑦᑎᔾᔪᑎᖃᕐᓗᑎᒃ, ᖃᓄᐃᓕᖓᓕᕐᒪᖔᑕ
ᑐᓴᖅᑎᑕᐅᖃᑦᑕᕐᓗᑕ ᑲᓇᑕᒥ ᐅᓄᕐᓂᖏᓐᓂᒃ
ᑕᐃᒪᓐᓇᐅᔭᕆᐊᓕᒃ. ᑕᐃᒪᐃᒻᒪᑦ,
ᑐᑭᓕᐅᕈᑕᐅᓇᓱᐊᖅᑐᑦ ᑕᒪᑐᒧᖓ ᐱᓕᕆᐊᖑᔪᒧᑦ
ᐃᑲᔪᕐᓗᒋᑦ ᐊᖑᓇᓱᒍᒪᔪᑦ ᐊᐅᓚᑦᑎᔾᔪᑎᖃᕐᓗᑎᒃ
ᐃᓱᒪᓕᐅᕈᑕᐅᓗᓂ ᑖᒃᑯᓄᖓ ᐊᒃᐸᐃᑦ
ᖃᐅᔨᓴᖅᑕᐅᓚᐅᕐᓗᑎᒃ 9 ᐅᓄᓛᓂᒃ ᑲᑉᐸᖃᖅᑐᑦ
ᑲᓇᖕᓇᖓᓂ ᑲᓇᑕᐅᑉ ᐅᑭᐅᖅᑕᖅᑐᒥ - ᓵᖃᔮᖅ
ᕿᑭᖅᑕᖅ,ᐊᒃᐸᑐᒃ, ᖁᕐᕕᒃ, ᐊᒃᐸᐃᑦ, ᐊᒃᐸᑦ
ᕿᑭᖅᑕᖅ, Cape Hay, Cape Graham Moore,
ᐊᑉᐸᒃᑑᕐᔪᐊᖅ, ᐊᒻᒪᓗ Hanztsch ᕿᑭᖅᑕᖅ
(ᓴᕿᔮᖅᑐᖅ 1).







ᖃᐅᔨᓴᐃᓂᕗᑦ ᐊᒃᐸᑑᕐᔪᐊᕐᒥᑦ ᐊᑕᐅᑦᑎᒃᑯᑦ ᐱᓕᕆᐊᖑᓚᐅᖅᑐᖅ ᐊᒥᓱᓄᑦ ᐃᓄᖕᓄᑦ ᐊᒻᒪᓗ ᐊᐅᓚᑦᑎᔨᓄᑦ
ᑲᑐᔾᔨᖃᑎᒌᓄᑦ. 2025−ᒥᑦ, ᑐᕌᖓᔪᒧᑦ ᓯᕗᓕᖅᑎᐅᖃᑕᐅᓚᐅᖅᑐᑦ ᐃᖢᐊᖅᓴᐃᔩᑦ ᑲᐃᔪᓪ ᐊᓕᐊᑦ (ᒪᒋᐅᓪ
ᓯᓚᑦᑐᖅᓴᕐᕕᒡᔪᐊᖅ), ᒍᕌᓐᑦ ᒋᐅᓪᑯᕆᔅ (ᑲᓇᑕᒥᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᔪᓕᕆᔨᒃᑯᑦ (ECCC)),
ᐊᒻᒪᓗ ᐃᒪᓕ ᑦᓱᐃ (ᒥᒃᒫᔅᑐ ᓯᓚᑦᑐᖅᓴᕐᕕᒡᔪᐊᖅ). ᐃᖢᐊᖅᓴᐃᔨ ᑭᒻ ᕘᕐᓂ (ECCC) ᓯᕗᓕᖅᑎᐅᖃᑕᐅᔪᖅ ᐱᓕᕆᐊᒧᑦ
ᖃᓄᐃᖓᓕᖅᑎᑦᑎᓂᖏᓐᓄᑦ ᐱᑦᑕᐅᖏᑦᑐᖅᑕᓖᑦ ᐅᑎᒃᑲᓐᓂᕈᖕᓇᕐᓂᖏᓐᓄᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖏᓐᓂᑦ ᐱᔪᓂᒃ
ᑕᕆᐅᕐᒥᐅᑕᐃᑦ ᑎᖕᒥᐊᑦ. ᖁᔭᓐᓇᒦᖅᑕᕗᑦ ᐃᖢᐊᖅᓴᐃᔨ ᑑᓂ ᒑᔅᑕᓐ ᐃᓱᒪᒋᔭᖏᑦ ᐃᑲᔪᕐᓂᖃᐃᓐᓇᖅᑐᑦ
ᑕᕆᐅᕐᒥᐅᑕᐃᑦ ᑎᖕᒥᐊᓄᑦ ᑐᕌᖓᔪᒧᑦ.

ᐅᖓᓯᒃᑐᒥᑦ ᖃᐅᔨᓴᐃᓂᖅ ᐃᓂᐅᔪᒦᓐᓂᖓ ᐊᔪᕐᓇᖃᑦᑕᖅᑐᖅ ᐊᒻᒪᓗ ᐱᓕᕆᐊᒃᓴᑲᓪᓚᐅᖃᑦᑕᖅᖢᑎᒃ. ᐱᓕᕆᐊᕗᑦ
ᐱᔪᖕᓇᕋᔭᓚᐅᖏᑦᑐᖅ ᐊᒥᓱᑦ ᐱᓕᕆᔨᕘᓚᐅᖏᑉᐸᑦ ᒪᔪᕋᖅᑏᑦ, ᐃᓕᓐᓂᐊᖅᑏᑦ, ᐱᓕᕆᐊᓖᑦ, ᐆᒪᔪᓕᕆᔩᑦ ᐊᒻᒪᓗ
ᓄᓇᓕᖕᒥᐅᑕᐃᑦ ᓇᒧᙵᐅᑎᑦᑎᖃᑦᑕᖅᑐᑦ. ᐊᒃᐸᑑᕐᔪᐊᕐᒥᑦ ᐱᓕᕆᔪᓂᑦ ᐃᓚᐅᔪᑦ J ᓇᑯᓛᖅ, A ᑑᕐᒪᐃᓐ, A ᒪᑎᐅ, J
ᖑᐃᓐ, S ᑯᕈᐃᔅ, J ᑯᕆᐊᓗ, A ᕼᐊᕐᑦᓱᐊᓐ, H ᕼᐃᐊᓂᓐ, M ᐃᑦᑐᖅ, M ᓴᐃᒻᒪᐅᑦ, K ᓚᓪᓚ, ᐊᒻᒪᓗ K ᐊᓕᐊᑦ. ᑎᒡᔅ
ᕿᑭᖅᑕᒥᑦ ᐱᓕᕆᔪᓂᑦ ᐃᓚᐅᔪᑦ D ᓄᑉᓕᐊᑦ, K ᐊᓕᐊᑦ, J ᕼᐊᓐᓱᓪ, A ᑑᕐᒪᐃᓐ, A ᑯᕈᒡ-ᒪᒃᓚᐅᑦ, ᐊᒻᒪᓗ A ᓕᐳᓪᑦ.
ᐊᔾᔩᑦ ᐱᔭᐅᔪᑦ J ᖑᐃᓐ, K ᓚᓪᓚ, S ᑯᕈᐃᔅ ᐊᒻᒪᓗ D ᓄᑉᓕᐊᑦ.

ᖃᐅᔨᓴᐃᓂᖅ ᑲᓇᑕᒥᑦ ᐊᑭᑐᔫᔪᖅ ᐊᒻᒪᓗ ᑕᒪᐃᓐᓇᐃᑦᑐᒧᑦ ᐱᓕᕆᐊᒧᑦ ᑮᓇᐅᔭᖃᖅᑎᑕᐅᖃᑦᑕᖅᑐᑦ
ᐱᓕᕆᖃᑎᒌᖑᔪᓄᑦ ᐃᓚᐅᑉᓗᑎᒃ ᐅᑯᓇᙵᑦ: ᑲᓇᑕᒥᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᔪᓕᕆᔨᒃᑯᑦ
(ECCC) ᓂᕐᔪᑎᓂᒃ ᖃᐅᔨᓴᐃᔨᒃᑯᖏᑦ, ᑲᓇᑕᒥᑦ ᓂᕐᔪᓯᕆᔨᒃᑯᑦ, ᑕᕆᐅᕐᒥᑦ ᐃᒪᕐᒥᑦ ᒥᐊᓂᖅᓯᓂᕐᒧᑦ ᐸᕐᓇᐅᑎ, ᐹᕕᓐᓛᓐ
ᓴᕕᒃᓴᓄᑦ ᐅᔭᕋᒃᑕᕆᐊᓕᕆᔨᒃᑯᑦ, ᑳᕈᓪᑕᓐ ᓯᓚᑦᑐᖅᓴᕐᕕᒡᔪᐊᖅ, ᒪᒋᐅᓪ ᓯᓚᑦᑐᖅᓴᕐᕕᒡᔪᐊᖅ, ᒥᒃᒫᔅᑐ ᓯᓚᑦᑐᖅᓴᕐᕕᒡᔪᐊᖅ,
ArcticNet, ᐅᑭᐅᖅᑕᖅᑐᒥᑦ ᑕᕆᐅᑉ ᐊᓗᐊᓂᑦ ᑐᕌᖓᔪᖅ, NSERC, ᓂᕐᔪᑎᓄᑦ ᐃᓂᒋᔭᐅᔪᓂᒃ ᑲᓇᑕᒥᑦ ᐊᖅᐸᐃᑦ
ᑮᓇᐅᔭᖅ, ᐅᐊᔅᑎᓐ ᖃᑕᙳᑎᒌᓄᑦ ᑐᙵᕕᒃ, ᐊᒻᒪᓗ ᐅᑭᐅᖅᑕᖅᑐᒥᑦ ᐱᑦᑕᐅᖏᑦᑐᓕᖕᓄᑦ ᑐᕌᖓᔪᖅ.

ᖃᐅᔨᓴᐃᓂᕐᒧᑦ  ᐱᓕᕆᖃᑎᒋᔭᐅᔪᑦ  ᐊᒻᒪᓗ
ᑮᓇᐅᔭᑎᒍᑦ  ᐃᑲᔪᖅᑕᐅᓂᖅ

ᒍᕌᓐ ᒋᐅᓪᑯᕆᔅ 
ᑲᓇᑕᒥᑦ ᓂᕐᔪᑎᓄᑦ ᖃᐅᔨᓴᐃᕝᕕᒃ 
ᑲᓇᑕᒥᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ
ᐊᓯᔾᔨᖅᐸᓪᓕᐊᔪᓕᕆᔨᒃᑯᑦ 
ᐅᖃᓘᑎ: (613) 222-6846 
ᖃᕆᑕᐅᔭᒃᑯᑦ ᑎᑎᖅᑲᑎᒍᑦ:
grant.gilchrist@ec.gc.ca

ᖃᐅᔨᒋᐊᕐᕕᐅᔪᖕᓇᖅᑐᖅ ᑐᑭᓯᐅᒪᔾᔪᒃᑲᓐ ᓂᕐᓂᒃ ᐱᔪᒪᔪᓄᑦ

Hᐋᓕ ᕼᐊᓂᓐ
ᑲᓇᑕᒥᑦ ᓂᕐᔪᑎᓄᑦ ᖃᐅᔨᓴᐃᕝᕕᒃ
ᑲᓇᑕᒥᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ
ᐊᓯᔾᔨᖅᐸᓪᓕᐊᔪᓕᕆᔨᒃᑯᑦ 
ᐅᖃᓘᑎ: (343) 548-2649
ᖃᕆᑕᐅᔭᒃᑯᑦ ᑎᑎᖅᑲᑎᒍᑦ: 
holly.hennin@ec.gc.ca

ᑲᐃᔪᓪ ᐊᓕᔭᑦ 
ᓄᓇᒥᑦ ᐱᕝᕕᐅᔪᓂᑦ ᓱᓇᑐᐃᓇᓕᕆᔨᒃᑯᑦ  
ᒪᒋᐅᓪ ᓯᓚᑦᑐᖅᓴᕐᕕᒡᔪᐊᖅ 
ᐅᖃᓘᑎ: (514) 398-7907
ᖃᕆᑕᐅᔭᒃᑯᑦ ᑎᑎᖅᑲᑎᒍᑦ:
kyle.elliott@mcgill.ca 


